
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը. 
  Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի պետական սիմֆոնիկ նվագախմբի հիմնադրման 20-ամյակի միջոցառումների շրջանակում աշխարհահռչակ դաշնակահար-վիրտուոզ Լանգ Լանգի համերգի իրականացման, մեծանուն հայ պոետ, հասարակական-քաղաքական գործիչ Վահան Տերյանի ծննդյան 140-ամյա հոբելյանի կապակցությամբ գրողին նվիրված խաղարկային-վավերագրական ֆիլմի ստեղծման, Ջերմուկում հեղինակ-կատարողների հանրապետական մրցույթ-փառատոնի գալա-համերգի և «Ֆեստիվառ Ջերմուկ» երաժշտական  փառատոնի կազմակերպման նպատակով լրացուցիչ ֆինանսական միջոցների հատկացման անհրաժեշտությամբ:
1. Ընթացիկ իրավիճակը և խնդիրները.
   2.1.Հայաստանի պետական սիմֆոնիկ նվագախումբը 2026 թվականին նշում է իր հիմնադրման 20-ամյակը, ներկայացնելով երկու տասնամյակների ընթացքում արձանագրված համերգային և միջազգային հաջողությունները։ Հոբելյանական համերգը նախատեսվում է 2026 թվականի ապրիլի 14-ին՝ Կարեն Դեմիրճյանի անվան մարզահամերգային համալիրում։
    Համերգին կմասնակցի չինական ծագում ունեցող ամերիկացի աշխարհահռչակ դաշնակահար Լանգ Լանգը, ով համարվում է ժամանակակից ամենապահանջված և ազդեցիկ երաժիշտներից։ Երկարատև բանակցությունների արդյունքում ստացված համաձայնությունը Լանգ Լանգի կողմից Երևանում համերգով հանդես գալու վերաբերյալ Հայաստանի համար մեծ ձեռքբերում է։ Նրա այցը բացառիկ իրադարձություն է ոչ միայն Հայաստանի, այլև տարածաշրջանի մշակութային դաշտի համար։
    Հայաստանում դասական երաժշտության բարձր միջազգային մակարդակի համերգների անցկացումը հաճախ սահմանափակվում է ֆինանսական և կազմակերպչական ռեսուրսներով։ Մշակույթի ոլորտում առկա ֆինանսավորման սահմանափակումները դժվարացնում են համաշխարհային բեմում ամուր դիրք ունեցող արվեստագետների հրավիրման գործընթացը։ Լանգ Լանգի այցը պահանջում է բարձրակարգ կազմակերպում և համապատասխան ֆինանսական միջոցներ, որոնք ներկայիս բյուջետային հատկացումներով ապահովված չեն։ Դաշնակահարի հետ նախօրոք պետք է կնքվի պայմանագիր, որի արժեքը կազմում է 250,0 հազար եվրոյին համարժեք 111000,0 հազար դրամ (ներառյալ ԱԱՀ՝ 133200,0 հազար դրամ): Ըստ պայմանագրի (նախագիծը կցվում է) գումարի 20%-ը արտիստին պետք է փոխանցվի պայմանագիրը կնքելուց հետո, 30%-ը համերգից 90 օր առաջ (14.01.2026 թ.), 50%-ը համերգից 10 օր առաջ (04.04.2026 թ.), որով և պայմանավորված է գումարի հատկացման հրատապությունը:  Կազմակերպությունն այլ աղբյուրներից կարող է ստեղծել հնարավորություն 50000,0 հազար եվրոյին համարժեք գումարը վճարելու:
Որոշման նախագծով նախատեսվող գումարը կազմում է 200,0 հազար եվրոյին համարժեք 106560,0 հազար դրամ (ներառյալ ԱԱՀ):
   2.2. Վահան Տերյանի ծննդյան 140-ամյա հոբելյանին նվիրված խաղարկային-վավերագրական ֆիլմում՝ նոր տեխնոլոգիական գործիքների կիրառմամբ ընդգրկվելու են տարբեր ժամանակաշրջաններ և իրադարձություններ, որոնք պատմելու են Վահան Տերյանի կյանքի տարբեր դրվագների, նշանակալի դեպքերի, նրա բացառիկ գործունեության մասին, նաև լույս են սփռելու մեր գրականության և պատմության բազմաթիվ անհայտ էջերի վրա։ Այս նախաձեռնությամբ առաջին անգամ փորձ է արվում լայն կտավի ստեղծագործություն ունենալ մեծանուն հայ պոետի մասին, որը հնարավորություն կստեղծի պահպանել, արժևորել և սերունդներին փոխանցել Վահան Տերյանի ժառանգությունը: Ֆիլմի ստեղծման համար անհրաժեշտ է 60000,0 հազար դրամ, որից 12000,0 հազար դրամը (ներառյալ ԱԱՀ) նախատեսվում է տրամադրել 2025 թվականին՝ ֆիլմի նախապատրաստական և մասնակի նկարահանման աշխատանքներն իրականացնելու համար: Մնացած 48000,0 հազար դրամը նախատեսվում է տրամադրել 2026 թվականին՝ ֆիլմի նկարահանման աշխատանքներն ավարտելու համար:
2.3.  «Հեղինակային երգի»  հանրապետական մրցույթ-փառատոնն անցկացվում է ՀՀ ԿԳՄՍ նախարարության աջակցությամբ և միտված է բացահայտել երգարվեստի ոլորտում ստեղծագործող անհատ-կատարողներին, ովքեր հեղինակում են երգեր «Հեղինակային երգի», ռոմանսի և աշուղական երգի ասպարեզում։ Փառատոնին մասնակցելու հնարավորություն են ունենում  հանրապետության 10-35 տարեկան պատանիներն ու երիտասարդները, ինչպես ուսումնական հաստատություններից, այնպես էլ անհատ ստեղծագործողներ։ Փառատոնն անցկացվում է ՀՀ մարզերում, իսկ փակման արարողությունն ամեն տարի անցկացվում է Ջերմուկ քաղաքում՝ «Ջերմ ամանոր Ջերմուկում» մշակութային ծրագրի շրջանակներում։
   Մարզերում գործող  արվեստի և երաժշտական դպրոցների սաները մշակույթի զարգացմանն ուղղված ծրագրերի և մշակութային «մրցակցության» կարիք ունեն, ինչը նրանց հնարավորություն է տալիս ինքնադրսևորվելու, վարպետության դասեր առնելու և նոր մեթոդներ յուրացնելու: Փառատոնն իր բազմաթիվ միջոցառումներով խթան է հանդիսանում դպրոցների միջև փորձի փոխանակման, առողջ մթնոլորտի ստեղծման և անկողմնակալ մրցակցություն ապահովելու համար: Ջերմուկում հեղինակ-կատարողների հանրապետական մրցույթ-փառատոնի գալա-համերգի կազմակերպման համար անհրաժեշտ է 19254,1 հազար դրամ (ներառյալ ԱԱՀ):
2.4. «Ֆեստիվառ» երաժշտական  փառատոնի մեկնարկը տրվել է 2023 թվականից, այն հաջողությամբ իրականացվել է  ՀՀ մի շարք մարզերում (յուրաքանչյուր տարի 3 մարզում): Կարևորվում է Ջերմուկ քաղաքում ժամանցային միջոցառումների իրականացումը, զբոսաշրջային ուղղությունների, ինչպես նաև մարզային տնտեսության զարգացման խթանումը: «Ֆեստիվառ Ջերմուկ» երաժշտական  փառատոնի կազմակերպման համար անհրաժեշտ է 41564,5 հազար դրամ (ներառյալ ԱԱՀ):
1. Կարգավորման նպատակը և բնույթը.
   Որոշման նախագծով նախատեսվող ՀՀ կառավարության պահուստային ֆոնդի միջոցներից նախատեսվող գումարի հատկացումը կապահովի Հայաստանի պետական սիմֆոնիկ նվագախմբի հիմնադրման 20-ամյակին նվիրված՝ աշխարհահռչակ դաշնակահար-վիրտուոզ Լանգ Լանգի համերգի իրականացումը, Վահան Տերյանի ծննդյան 140-ամյա հոբելյանի կապակցությամբ գրողին նվիրված խաղարկային-վավերագրական ֆիլմի ստեղծումը,  Ջերմուկում հեղինակ-կատարողների հանրապետական մրցույթ-փառատոնի գալա-համերգի և «Ֆեստիվառ Ջերմուկ» երաժշտական  փառատոնի կազմակերպումը: 
1. Նախագծի մշակման գործընթացում ներգրավված ինստիտուտները և անձինք.
	   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
1. Իրավական ակտի կիրարման դեպքում ակնկալվող արդյունքը. 
5.1. Հայաստանի պետական սիմֆոնիկ նվագախմբի հիմնադրման 20-ամյակի շրջանակում աշխարհահռչակ դաշնակահար-վիրտուոզ Լանգ Լանգի համերգի իրականացումը կնպաստի Հայաստանի մշակութային կյանքի աշխուժացմանն ու երաժշտական ներկապնակի հարստացմանը, Հայաստանի՝ որպես դասական երաժշտության տարածաշրջանային կենտրոն ճանաչելիության և վարկանիշի բարձրացմանը, երիտասարդ սերնդի շրջանում դասական երաժշտության հանրայնացմանն ու հետաքրքրության աճին, մշակութային զբոսաշրջության շրջանակների ընդլայնմանը: Լանգ Լանգի համերգը կունենա նաև կարևոր կրթական նշանակություն՝ ժամանակակից արվեստին հաղորդակցվելու միջոցով, կստեղծվեն նպաստավոր պայմաններ մշակույթի հասանելիության և մատչելիության, մշակութային միջավայրի զարգացման համար: Ճանաչված դաշնակահարի համերգը կնպաստի նաև Հայաստանի պետական սիմֆոնիկ նվագախմբի վարկանիշի բարձրացմանը՝ նոր հնարավորություններ ստեղծելով վերջինիս ստեղծագործական առաջընթացի և նմանատիպ հեղինակավոր համատեղ համերգային ծրագրերի իրականացման համար: 
 5.2.   Վահան Տերյանի ծննդյան 140-ամյա հոբելյանին նվիրված խաղարկային-վավերագրական ֆիլմում կինոլեզվի առանձնահատուկ նրբությամբ նորովի կներկայացվեն պոետի կյանքն ու ստեղծագործական շերտերը, կվերաարժևորվեն նրա հասարակական-քաղաքական գործունեությունը, բազմաշերտ մոտեցմամբ քննական հայացքը, որը կդառնա հետագա նոր ուսումնասիրությունների, նոր արժևորումների, նոր հետազոտությունների մնայուն նյութ և մեծանուն հային նվիրված հոբելյանական ֆիլմ։ Միաժամանակ ստեղծվող ֆիլմը ցուցադրվելով բազմաթիվ քաղաքներում, անցնելով Վահան Տերյանի հետագծով, կնպաստի Մեծ Պոետի ստեղծագործական ժառանգության առավել խորքային ուսումնասիրությանը և լայն հանրության շրջանում բանսատեղծի, ժամանակի, պատմական իրադարձությունների և դեպքերի ճանաչողության բարձրացմանը և առավել գրագետ ընկալմանը: 
  5.3. «Հեղինակային երգի»  հանրապետական մրցույթ-փառատոնը միտված է նպաստելու ՀՀ մարզերի երաժշտական և արվեստի դպրոցներում ուսանող տաղանդավոր սաների բացահայտմանը և ինքնադրսևորմանը, նրանց հմտությունների ու կարողությունների կատարելագործմանը: 
  Մասշտաբային այս մշակութային ծրագիրը խթանում է ստեղծարարությունը, ձևավորում է պատանիների գեղարվեստական ճաշակը: Այն իր դրական ազդեցությունն ունի ընդհանուր երաժշտարվեստի, մասնավորապես արտադպրոցական կրթական ծրագիր իրականացնող պետական և ոչ պետական հաստատությունների համար։ Ծրագիրը կնպաստի ժանրի ճանաչելիության բարձրացմանը և հնարավորություն կընձեռի պրոֆեսիոնալ ժյուրիի միջնորդությամբ բացահայտել հեղինակային երգի ժանրում նոր, երիտասարդ ստեղծագործողներին:
 5.4.  «Ֆեստիվառ Ջերմուկ» երաժշտական  փառատոնի իրականացումը կնպաստի մարզի մշակութային կյանքի աշխուժացմանը, մշակույթի ապակենտրոնացմանը, մշակութային զբոսաշրջության շրջանակների ընդլայնմանը, Հայաստանի որպես անվտանգ ու ժամանակակից երկրի դիրքավորմանը: Իր հերթին այն կբարձրացնի փառատոնի վարկանիշը: Այն կարող է ապահովել երկրի տնտեսական աճը, ստեղծել բիզնես միջավայրի ձևավորման նոր հնարավորություններ: Ծրագրի շահառուներն են Հայաստանի երաժշտասեր և ժամանցասեր հանրությունը, Հայաստանում գտնվող և միջոցառմանը մասնակցելու նպատակով Հայաստան ժամանած զբոսաշրջիկները:  Ծրագրի շահառուներ են լինելու նաև սոցիալական խոցելի խմբերը: 
6.Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
   Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում: Նախատեսվող 179378,6 հազար դրամն առաջարկվում է հատկացնել ՀՀ կառավարության պահուստային ֆոնդից: 
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
7.1.Այլ իրավական ակտերում փոփոխությունների և/կամ լրացումների անհրաժեշտությունը.
            Չի առաջացնում:
7.2. Միջազգային պայմանագրերով ստանձնած պարտավորությունների հետ համապատասխանությունը.
  Համապատասխանում է:
8.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր). 
   «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ կատարելու մասին» ՀՀ կառավարության որոշման նախագիծը բխում է ՀՀ մշակույթի պահպանության, զարգացման և հանրահռչակման 2023-2027 թթ. ռազմավարությունից և ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների հետևյալ ուղղություններից՝ պրոդյուսերների և տնօրենների ինստիտուտների կայացումը և ամրապնդումը, իրավական, սոցիալ-տնտեսական կարգավիճակի և հարաբերությունների հստակեցումը, ինքնազբաղ (անկախ) ստեղծագործողների (արվեստագետների) գործունեության ինստիտուտի ձևավորումը, ստեղծարար, տաղանդավոր անհատ արվեստագետների համար բարենպաստ միջավայրի ձևավորումը, մշակույթի ոլորտի կադրերի պատրաստումը, վերապատրաստումը, համակարգի կատարելագործումը: Համահունչ է 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին, ինչպես նաև «Հայաստանի Հանրապետության մշակույթի պահպանության, զարգացման և հանրահռչակման 2023-2027 թթ. ռազմավարության» Մասնավոր նպատակներ 3.2՝ Մշակույթի ապակենտրոնացում (Գործողություն 6՝ Մարզերում ոլորտային փառատոնային հարթակների որոշարկում և մարզային փառատոների հիմնում, փառատոնային ծրագրերի իրականացում) և 4.2՝ Հայաստանի ճանաչելիության բարձրացում (Գործողություն 2. Հայկական կինոժառանգության միջազգայնացում և Գործողություն 3. Միջազգային առաջնային մշակութային արդյունքի հասանելիություն Առաջատար խմբերի և արվեստագետների հյուրախաղերի ապահովում) կետերին:
9.Այլ տեղեկություններ.

